Тақырыбы: «Жақсыдан үйрен, жаманнан жирен»
Мақсаты: Халқымыздың арасында кең тараған зиянды әрекеттер – араққа, есірткіге және темекі шегуге жетелейтін себептерді анықтау, олардың адам ағзасына келтіретін зиянын ашу, оқушыларды одан жирендіру. 
Тәрбиелік мәні: Жасөспірімдердің ой-санасын оята отырып, өзін-өзі бағалауға, адамгершілікке, бауырмалдылыққа, ұлтжандылыққа, келешекте саналы да салуатты өмір сүруге тәрбиелеу. 

Өту әдісі: Сұрақ-жауап, шешендік өнер, ой-пікір алмастыру. 
Көрнекілігі: Нақыл сөздер мен мақал-мәтелдер жазылған плакаттар, жарнамалық суреттер, буклеттер. 
Пән аралық байланыс: Өзін-өзі тану, ән және музыка, әдебиет, бейнелеу өнері және тарих. 
БАРЫСЫ:
Мұғалім: Қымбатты қонақтар, ұстаздар мен сайысқа қатысушы және ұйымдастырушы оқушылар, бүгінгі тәрбие сағатымыздың тақырыбы «Жақсыдан үйрен, жаманнан жирен». Бұл сабақтың мақсаты халқымыздың арасында кең тараған зиянды әрекеттер – араққа, есірткігі және темекі шегуге жетелейтін себептерді анықатау, олардың адам ағзасына келтіретін зиянын ашу, оқушыларды одан жирендіру үшін және жасөспірімдердің ой-санасын оята отырып, өзін-өзі бағалауға, адамгершілікке, бауырмалдылыққа, ұлт жандылыққа, келешекте саналы да салуатты өмір сүруге тәрбиелеу үшін осы тәрбие сағатын ұйымдастырып отырмыз. Сабақ сайыс түрінде өтеді. Оқушылар 3 топқа бөлініп өз ойларын ортаға салады. Ал сайыс сабағымызды бастайық. 
Жүргізуші: Қымбатты қонақтар, ұстаздар сайысқа қатысушы оқушылар, «Жақсыдан үйрен, жаманнан жирен» демекші, бүгін біз оқушының бойында салауатты өмір салтын берік қалыптастыр, жеке тұлғаның санасын дамыту, денсаулығын сақтай білуге, зиянды әрекеттерден аулақ болуға тәрбиелеу мақсатында арақтың, есірткі мен темекі шегудің адам ағзасына келтіретін зияны жайында тәрбие сағатын өткіземіз.
Тұңғыш Елбасымыздың Қазақстан халқына жолдауында көрсетілген өзекті мәселелердің бірі – салауатты өмір сүру, оны насихаттау мәселесі. Салауатты өмір сүру дегеніміз не? Ол – әлеуметтік тұрмысты жақсарты, бос уақытты тиімді пайдалану, денсаулықты сақтау және нығайту, сапалы тамақтану, зиянды әрекеттерден аулақ болу. Ал зиянды әрекет дегеніміз: қазіргі таңда етек алған, заманымыздың кеселді дерттері – шылым шегу, нашақорлық, маскүнемдік.
Қазақ халқының осыған дейін көрген қасіреттері – кешегі кеңес үкіметі, аштық, қуғын-сүргін, жерді де, елді де тоздырған тың көтері, экология сияқты апаттардың бәрінен де қауіптісі, адамзаттың санасын улаған жауыз қасірет – бұл арақ, темекі және есірткі. Бұл адам баласының өзі тілеп алатын, өзі сатып алатын айықпас дерті. Осы денсаулықтың жаулары жайлы ұлы адамдар өсиеттерін тыңдап көрейік: 
1-ші оқушы
Әркім-ақ шарап ішсе мас болады,
Іштегі барлық сыры паш болады.

Білімді ішсе – наданның кейпін киіп,

Надан ішсе – жасайды масқараны.
Ей, құлқынның құлдары, тыңда ақылды,

Өсиеті дананың – біл нақылды;

Адамға тән қасиет ішсе – тынар,

Бар мәкүрік, жаман сөз тысқа шығар!  

Жүсіп Баласағұн.
2-ші оқушы
Арақ – ардың ажалы,

Ақшаның тажалы.

Ырыстың қырсығы,

Абыройдың мылтығы.

Жақсылықтың жаңқасы,

Төбелестің арқасы.

Құлтума Сармұратұлы.

3-ші оқушы
Маскүнемдік адамның басын өзі масқаралап, қорлауы.
Араққор мал өзін-өзі айуанның қатарына апарып қосады.

В.А.Сухомлинский.

Енді «Тойдың болғанынан боладысы қызық» демекші осы сайысқа қатысушы топтарымызды таныстырайық:
1-топ: Араққа қарсы топ. Бұл топтың мүшелері:
2-топ: Есірткіге қарсы топ. Бұл топтың мүшелері:
3-топ: Темекіге қарсы топ. Бұл топтың мүшелері:

Енді әділ қазылар алқасын таныстырайын:

Білікті ұстаздар:

І. Тақырып мазмұнын ашу

Мұнда әр топтан бір оқушы шығып, өз топтарының атауы жайлы, зияны туралы айтып береді. Тақырыптың мазмұнын толық аша алған жағдайда 5 ұпай беріледі. 
ІІ. Кездейсоқтықтан шығу

Мұғалім үш топқа өз кезегімен мына төмендегіше жағдаяттар келтіреді. Ал оқушылар 5-минут ойланып, өз ойларын ортаға салады. (5-ұпай)
1-топқа: Сенің өте жақсы көретін досыңның ауызынан ептеп арақтың исі шығатынын бір-екі рет байқадың. Ол сені сезеді деп ойлаған жоқ. Ата-анасына айтайын десең, олар маскүнем. Ұстазыңа айтайын десең досыңның көңілін қимайсың. Сен досыңды қалай құтқарар едің?
2-топқа: Өткен жылы ғана мектепті бітіріп қалаға кеткен бір көршің саған есірткімен ауызданғанын және оны шеккенде керемет күй кешетінін айтты. Тіпті сені де ауыздандырғысы келді. Сен қабылдар ма едің?
3-топқа: Саған 11-сынып оқушысы: «Маған күніне бір қорап темекі алып бер. Екеуіміз бірлесіп шегеміз. Мұны тек сен екеуіміз ғана білетін болайық. Әйтпесе...» деп жұдырығын көрсетіп, шарт қойды. Өзіңді қандай жолмен құтқарасың?

ІІІ. Сұрақ-жауап

Бұл кезде әр топ бір-біріне сұрақтар қояды. Бірінші болып 1-топ бастайды. 
1-топ - 2-топ     
2-топ – 3-топ

3-топ – 1-топ 

Жауап бере алмаған жағдайда, сұрақ берген топ өздері жауап береді. Әрбір жауапқа 1 ұпай.

Сұрақтары:

1. Алкоголдың ас қорыту жүйесіне зияны?
2. Шылым шегудің тыныс алу жүйесіне тигізетін зияндары қандай?
3. Есірткінің қауіпті түрлерін атаңдар?

IV. Өлең шығару сайысы

Бұл сайыста әр топ сол мезетте бір-бір шумақ өлең шығаруы тиіс. Өлең өзінің тобының атауына байланысты болуы керек. Бұл тур 7 ұпаймен бағаланады. 
1-топ: Арақ ішсең азарсың,
Көшеде жатып тозарсың.

Қадірің кетіп баршаға,

Масқара болып қаларсың.
2-топ: Есірткі деген бұл пәле,

Өміріңді өксітер.

Ес-тұсыңнан айырып,

Айуандыққа жеткізер.

3-топ: Темекіңді шекпеймін,

Шекпедің деп сөк мейлің.

Қысқарады өмірің,

Соны ойла, жан құрбым.
V. Сурет сайысы.

Оқушылар әр түрлі жаман әдеттерге қарсы екендіктерін көрсететін, жаманнан жирену керектігін насихаттай
тын суреттерін салады. Сурет плакатқа салынады. Сурет 7 ұпаймен бағаланады. 
Жүргізуші: Осымен біздің сайысымыз аяқталды. Әділ қазылар бағасын дайындағанша біз А.Қоразбаевтың «Қара пима» мен «Қара бала» әніне жазылған сахналық қойылымды ұсынамыз. 
VII. Қорытынды

Мұғалім: Ата-бабаларымыз кейінгі ұрпаққа ру-руға бөлініп, атыссын, шабыссын демеген.  Болса, балалар, бойға желік бітіріп тек жамандыққа бастайтын ащы судан арылайық! Алкогольдің, темекінің, есірткінің зардаптарынан болатын өзгерістердің ішіндегі ең елеулілері – адамның ақыл-ойы мен санамыздың бұзылуынан сақтанайық, жас ұрпақ!
